ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Անհրաժեշտությունը՝ պայմանավորված է ՀՀ ՆԳՆ ոստիկանության պարեկային ծառայության ջրային պարեկության համար անհրաժեշտ շարժական տնակների ձեռքբերման, ոստիկանության հաշվառման-քննական բաժիններում քննություն հանձնելու համար նախատեսված տրանսպորտային միջոցները տեսախցիկներով կահավորման, ՕԿԿ-ների և պարեկային ծառայության անխափան և օպերատիվ աշխատանքների իրականացման համար անհրաժեշտ տեխնիկական հագեցվածության մակարդակի բարձրացման, Կոտայքի մարզի Գետարգել գյուղի «Ռուս-Հայկական մարդասիրական արձագանքման կենտրոն» ՄՈԱԿ-ի տարածքում անգարի կառուցման աշխատանքների ֆինանսավորման հանգամանքով։  
       2.Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից («Ոստիկանություն» բաժնի միջոցառումների 3․3 կետ), ՀՀ կառավարության 2020 թվականի ապրիլի 23-ի   թիվ 638-Լ որոշմամբ  հաստատված Հայաստանի Հանրապետության ոստիկանության բարեփոխումների ռազմավարության 2020-2022 թվականների գործողությունների ծրագրով սահմանված` պարեկային ծառայության նյութատեխնիկական հագեցվածության  ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 5․1  կետ) և այլն։ 

  3. Ընթացիկ իրավիճակը, խնդիրները և կարգավորման բնույթը․
Սույն որոշման 6-րդ հավելվածով սահմանվող ապրանքները, աշխատանքները և ծառայությունները առաջարկվում է ձեռք բերել ՀՀ ՆԳՆ ոստիկանության ընդհանուր ֆինանսական միջոցների  հաշվին։ 

   Նախագծով անհրաժեշտություն է առաջացել կատարել նվազեցումներ հետևյալ տնտեսագիտական հոդվածներում՝ 

1158 ծրագրի <<11001. Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում>>  միջոցառման`

<<Գրասենյակային նյութեր և հագուստ >> 4261  հոդվածից՝ 27,6 մլն․ դրամ

 <<Հատուկ նպատակային այլ նյութեր>> 4269  հոդվածից՝ 34,7 մլն․ դրամ,
<<11003. Պետական պահպանության ծառայությունների կազմակերպում և իրականացում>>  միջոցառման`

<<Ներքին գործուղումներ>> 4221 հոդվածից՝  0,2 մլն դրամ,
<<31001. ՀՀ ոստիկանության կարիքի բավարարում >>  միջոցառման`

<<Վարչական սարքավորումներ>> 5122 հոդվածի՝ 30,0 մլն դրամ։

 <<Նախագծահետազոտական ծախսեր>> 5134 հոդվածից՝ 3.5 մլն. դրամ։ 

Նշված նվազեցումներն իրականացվում են ՀՀ ՆԳՆ ոստիկանության առջև ծառացած առավել առաջնահերթ խնդիրների լուծման նպատակով։

Կատարվող նվազեցումներն առաջարկվում են ուղղել հետևյալ տնտեսագիտական դասակարգման հոդվածներին՝ 

1158 ծրագրի  <<31001. ՀՀ ոստիկանության կարիքի բավարարում>>  միջոցառման`

 <<Շենքերի և շինությունների ձեռք բերում>> 5111 հոդվածին ուղղել 60,8 մլն դրամ, որը անհրաժեշտ է ՀՀ ՆԳՆ ոստիկանության պարեկային ծառայության ջրային պարեկության ստորաբաժանումների համար Գեղարքունիքի մարզում, Սևանա լճի մերձափնյա հատվածներում թվով 4 շարժական տնակների պատրաստման և տեղադրման համար՝ 15,2 մլն դրամ միավոր գնով։ <<Գնումների մասին>> ՀՀ օրենքի 15-րդ հոդվածի 6-րդ մասի համաձայն իրականացվել է <<ՀՀ ՆԳՆ ԷԱՃԱՊՁԲ-ՄՈԴՈՒԼ/2023/Հ-65-1>> ծածկագրով գնման գործընթաց, որի արդյունքում ընթացակարգի ընտրված մասնակից է ճանաչվել <<Մհեր Աբրահամյան>> Ա/Ձ-ն։ Ներկայումս պայմանագրի նախագիծը գտնվում է ստորագրման փուլում։
<<Վարչական սարքավորումներ>> 5122 հոդվածին ուղղել 17,9 մլն դրամ, որից՝
8,9 մլն. դրամը ուղղվելու է 27 հատ <<անվտանգության տեսախցիկ>> գնման առարկայի ձեռքբերմանը՝ 330,9 հազ․ դրամ միավոր գնով։ Այն անհրաժեշտ է ՀՀ տարածքում գործող բոլոր հաշվառման-քննական բաժիններում քննություն հանձնելու համար նախատեսված տրանսպորտային միջոցները կահավորելու նպատակով, որի արդյունքում հանարավոր կլինի վերացնել կոռուպցիոն ռիսկերը, վերահսկել քննության ընթացքը և օբյեկտիվությունը։
3,2 մլն. դրամը ուղղվելու է 14 հատ <<հեռուստացույցներ>>  գնման առարկայի ձեռքբերմանը՝ 230,0 հազ․ դրամ միավոր գնով։ Անհրաժեշտությունը պայմանավորված է վերջին չորս մարզերում (Արարատ, Արմավիր, Վայոց Ձոր և Սյունիք)  բացվող ՕԿԿ-ների անխափան և օպերատիվ աշխատանքներն ապահովելու նպատակով։ <<Օազիս կոմպյուտերս>> ընկերությունը մրցույթի արդյունքներով ճանաչվել է հաղթող և <<Գնումների մասին>> ՀՀ օրենքի 15-րդ հոդվածի 6-րդ մասի կնքվել է պայմանագիր։
       0.9 մլն. դրամը ուղղվելու է <<պրոյեկտոր>> գնման առարկայի ձեռքբերմանը։ Այն անհրաժեշտ է ՀՀ ՆԳՆ ոստիկանության պարեկային ծառայության կարգախմբերի հրահանգավորման նոր ձևաչափի (բրիֆինգի) պատշաճ կազմակերպման և հրահանգավորումների միաջազգային լավագույն փորձի ներդրման նպատակով։ 
       2.3 մլն. դրամը ուղղվելու է <<ֆայլային սերվերներ >> գնման առարկայի ձեռքբերմանը։

     ՀՀ ՆԳՆ ոստիկանությունում օպերատիվ կառավարման կենտրոնի 1-02, ինչպես նաև գործող շտեմարանների անխափան աշխատաքն ապահովելու համար անհրաժեշտ է ստեղծել արխիվային պահոց։ Այն տվյալների կրկնօրինակ է, որը պահվում է այլ վայրում, որպեսզի օգտագործվի տվյալների կորստի դեպքից հետո բնօրինակը վերականգնելու համար։ Պահուստային համակարգը պարունակում է բոլոր տվյալների առնվազն մեկ օրինակ, որոնց պահպանումն անհրաժեշտ է։ Պահուստային ռազմավարությունը պահանջ է ներկայացնում տեղեկատվական շտեմարաններին <<տվյալների պահպանման երկրորդական տարածք>>, քանի որ կրկնօրինակները կարող են օգտագործվել տվյալների ջնջումից կամ կորստից հետո կամ ավելի վաղ ժամանակվա տվյալները վերականգնելու համար։ Ներկա պահին անհրաժեշտ պահոցի բացակայության պատճառով համակարգի խափանման դեպքում վերականգնման աշխատանքներ չեն կարող իրականացվել։

Գնորոշման համար հիմք են ընդունվել շուկայի ուսումնասիրության և հարցումների արդյունքները։ 
 2,5 մլն դրամը ուղղվելու է 4 <<տպիչ սարք բազմաֆունկցիոնալ, A3, 23 էջ/րոպե արագության>> գնման առարկայի ձեռքբերմանը (երկուական գունավոր և անգույն տպիչ սարք)։

  ՀՀ ՆԳՆ ոստիկանության ՕԿԿ խնդիրներն են քաղաքացիներից ստացված ահազանգերի սպասարկումը, ստացված օպերատիվ ամփոփագրերի խմբագրումը, դրանցով վերլուծական տեղեկանքների կազմումը, օպերատիվ կառավարման բնագավառում տեղեկատվական շտեմարանների ստեղծումն ու մի շարք այլ խնդիրներ։ Նշված խնդիրների լուծման գործընթացն իրականացվում է ՕԿԿ ենթակառուցվածքային (զանգերի կենտրոն, կարգախմբերի կառավարման բաժին, տեղեկատվության վերլուծություն և վիճակագրության վարման բաժին) և մարզային 6 ստորաբաժանումներին (Շիրակի, Լոռու, Արագածոտնի, Գեղարքունիքի, Կոտայքի և ռավուշի մարզերի ՕԿԿ-ներ) միջոցով, իսկ 2023 թվականի չորրորդ եռամսյակից ևս 4 (Արարատ, Արմավիր, Վայոց Ձոր և Սյունիք) մարզային ստրաբաժանումների միջոցով։
Ներկայումս ՕԿԿ ստացված հանցագործությունների, վարչական իրավախախտումների և պատահարների վերաբերյալ հաղորդումները զանգերի կենտրոնի ու կարգախմբերի կառավարման բաժնի ծառայողնորի կողմից մուտքագրվում են ԱՏ համակարգ, որոնց վերաբերյալ յուրաքնաչյուր օր կազմվում է տեղեկանք, որոնցում ներառված տեղեկատվությունը ըստ կարևրության գունաներկվում է և համապատասխան A4 ֆորմատի տպիչ սարքով տպվում և զեկուցվում է ՀՀ ՆԳՆ ղեկավարությանը։

Ոստի բնականոն և անփախան գործունեության իրականացման տպիչ սաքրերի ձեռքբերումը անհրաժեշտ է ։ 
<<Այլ մեքենաներ և սարքավորումներ>> 5129 հոդվածին ուղղել 3,2 մլն դրամ․ 
 Ելնելով անվտանգության նկատառումներից և աշխատանքի բնականոն ընթացքն ապահովելու անհրաժեշտությունից՝ գումարն անհրաժեշտ է ՀՀ ՆԳՆ վարչական մասնաշենքերի թվող երկու դարպասները՝ կենտրոնական (1,68 մլն) և ՔՈԳՎ (1,56), էլեկտրական շարժակներով կահավորելու  համար։

1112 ծրագրի ՀՀ ներքին գործերի նախարարության Կոտայքի մարզի Գետարգել գյուղի տարածքում անգարի կառուցում միջոցառման
<<Շենքերի և շինությունների շինարարություն>> 5112 հոդվածին ուղղել 14.1 մլն դրամ։
 Գումարը նախատեսվում է ուղղել Կոտայքի մարզի Գետարգել գյուղի Ռուս-Հայկական մարդասիրական արձագանքման կենտրոն ՄՈԱԿ-ի տարածքում անգարի կառուցման աշխատանքների ֆինանսավորմանը։ 

2022 թվականի չկատարված միջոցառումների վերաբերյալ ՀՀ կառավարության 18.11.2021թ. N 1902-Լ որոշման համաձայն՝ վարժահամալիրի կառուցումը նախատեսվել է «Ռուս-Հայկական մարդասիրական արձագանքման կենտրոնի (այսուհետ՝ ՌՀՄԱԿ) զարգացման 2022-2024թթ. ծրագրով» և դեռևս 2017 թվականից միջոցառումը ներառվել է ՌՀՄԱԿ զարգացման համապատասխանաբար 2016-2018թթ. և 2019-2021թթ ծրագրերում, բայց չէր իրականացվել՝ ռուսական կողմից տրամադրվելիք տեխնիկայի, սարքավորումների և գույքի ձեռքբերման ֆինանսավորման բացակայության պատճառով:
Անգարի կառուցման ծրագիրը ներառվել է նաև  ՀՀ կառավարության 2021-2026թթ. գործունեության միջոցառումների ծրագրում, ինչի կառուցման համար անհրաժեշտ գումարի հատկացման վերաբերյալ ՀՀ կառավարության որոշման նախագծը ներկայացվել է Վարչապետի աշխատակազմ (հաշվի  առնելով նախորդ տարիներին ՌՀՄԱԿ զարգացման նպատակով նախատեսված գումարը ռուսական կողմից չտրամադրելու նախադեպը): Ֆինանսական միջոցների սղությամբ պայմանավորված՝ Ֆինանսների նախարարության առաջարկությամբ նախկին ԱԻՆ 2023 թվականի բյուջեի միջոցների հաշվին սույն թվականի  մարտի 17-ին անգարի կառուցման համար հայտարարվել է գնման ընթացակարգ 607.9 մլն դրամ նախահաշվային արժեքով,  որի արդյունքում  հաղթող մասնակից է ճանաչվել «Գոհարիկ» ՍՊԸ-ը 528,8 մլն դրամ պայմանագրային արժեքով: 11.05.2023 թվականին ԱԻՆ և «Գոհարիկ» ՍՊԸ-ի միջև կնքվել է N ՀԲՄԱՇՁԲ-ԱԻՆ-23/43 ծածկագրով պայմանագիր՝ 528,8 մլն դրամ պայմանագրային արժեքով, որից ֆինանսական հատկացումը իրականացվել է 509.0 մլն դրամի չափով, իսկ մնացած՝ 19,8 մլն դրամը հատկացվել է  Կառավարության պահուստային ֆոնդից՝ ՀՀ կառավարության 29.06.2023 թվականի N1075-Ն որոշմամբ։ Պայմանագրով նախատեսված աշխատանքների իրականացման համար ժամկետ է սահմանվել պայմանագրի կնքման օրվանից 120 օրացուցային օրը։ 
Կապալառու կազմակերպության կողմից ստացված պարզաբանման համաձայն, ՀՀ նախկին Արտակարգ իրավիճակների նախարարության լուծարմամբ պայմանավորված,  նախարարության կողմից  որոշակի ժամկետով դադարեցվել էին անգարի շինարարական աշխատանքները, այնուհետև, ՀՀ ներքին գործերի նախարարության  կազմավորումից հետո, կապալառու կազմակերպությունը, աշխատանքները շարունակելու նպատակով դիմել է   ՀՀ ՆԳ նախարարությանը,  ինչին ի պատասխան վերջինս տեղեկացվել է, որ աշխատանքները կարող են շարունակվել պայմանագրով ստանձնած պարտավորությունների  շրջանակում։
Աշխատանքները ներկայումս կատարվել են ծրագրով նախատեսվածի գրեթե 50-60%-ի չափով, սակայն նախագծա-նախահաշվային աշխատանքների փաթեթում ներառված չեն եղել արտաքին կոմունիկացիոն հանգույցները, մասնավորապես՝ արտաքին կոյուղատարը, ջրագիծը, գազատարը և  էլեկտրասնուցման համակարգը, ինչպես նաև առկա է եղել ծավալային բացթողումներ, ինչով պայմանավորված տեղի է ունեցել նախագծային փոփոխություններ թույլատրելի 15% շրջանակում, որի  բացակայության պայմաններում կառույցի շահագործումը անիրատեսական է, և նշված աշխատանքների կատարումը ևս հանգեցնում է պայմանագրով սահմանված ժամկետների երկարաձգմանը։
Ելնելով վերոգրյալից, աշխատանքների ողջ ծավալի կատարումը ապահովելու համար, առաջարկվում է, հիմք ընդունելով ՀՀ կառավարության 04.05.2017 թվականի N526-Ն որոշման 57-րդ կետը, այն է. պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը, պայմանագրի ժամկետը երկարաձգել 60 օրացուցային օրով, ինչպես նաև, առաջնորդվելով  նույն որոշման 56-րդ կետի 2-րդ պարբերությամբ (պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը, բացառությամբ սույն կարգի 23-րդ կետի 4-րդ ենթակետով հաստատված ցանկում ներառված գնումների), արտաքին կոմունիկացիոն ցանցի կառուցման և բաց թողնված ծավալների վճարման համար, պայմանագրի գինը ավելացնել  2.67%-ի՝ 14.1 մլն դրամի չափով։
Անգարի /վարժահամալիրի/ կառուցման նպատակն է փորձառու փրկարարներով համալրված ստորաբաժանումների առկայությունը, որոնք պատրաստ կլինեն  արտակարգ պատահարների արագ արձագանքմանը, հնարավոր զոհերի թվի կրճատմանը, տնտեսության, բնակչության, պետության ունեցվածքին, ենթակառուցվածքներին և շրջակա միջավայրին պատճառված վնասի նվազեցմանը։
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

«Հայաստանի Հանրապետության 2023 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
5. Նախագծի մշակման գործընթացում ներգրավված ինստիտուտները և անձինք.

ՀՀ ներքին գործերի նախարարություն ։
6. Ակնկալվող արդյունքը.
ՀՀ ՆԳՆ ոստիկանության ՕԿԿ և պարեկային ծառայության տեխնիկական հագեցվածության բարելավում, ՀՀ ՆԳՆ փրկարար ծառայության Կոտայքի մարզի Գետարգել գյուղի «Ռուս-Հայկական մարդասիրական արձագանքման կենտրոն» ՄՈԱԿ-ի տարածքում անգարի կառուցման աշխատանքների իրականացում։

